
[I-Qorti:

Rat I-Att taé-Citazzjoni mressaq bil-proéedura sommarja
specjali fil-15 ta” Novembru, 2004 |li bih u ghar-ragunijiet
hemm imfissra, l-attur talab lil din il-Qorti tiddikjara lill-
imharrek debitur tieghu fis-somma ta’ tnejn u ghoxrin elf
liri maltin (Lm22,000) u tikkundannah ihallsu dik is-

somma,

Rat id-degriet taghha tat-18 ta’Novembru, 2004, Ii bih
appuntat il-kawza ghas-smigh ghall-14 ta’ Dic¢embru,

2004,

Rat id-degriet taghha tal-14 ta’ Dicembru, 2004, li bih tat
lill-imharrkin zmien biex jikkontestaw il-kawza;

Rat in-nota ta’ I-ec¢ezzjonijiet tal-konvenuti mressqga fit-22
ta’ Dicembru, 2004 li biha laqgghu ghat-talbiet attri¢i billi
galu li hallsu lill-attur kulma kien lilu dovut;

Rat id-degriet taghha tal-15 ta’ Marzu, 2005, li bih u fid-
dawl tal-e¢¢ezzjoni mressga mill-imharrkin, ordnat qlib fl-
ordni tal-provi, u halliet il-kawza biex I-imharrkin iressqu I-
prova tal-hlas li geghdin jghidu li wettqu;

Rat |-atti kollha tal-kawza;

Rat id-degriet taghha tal-11 ta’ Mejju, 2006, li bih halliet il-
kawza ghal-lum ghas-sentenza;

Ikkunsidrat:

llli din hija azzjoni ghall-hlas ta’ kreditu li l-imharrek kien
stqarr b’kitba ffirmata minnu li ghandu jrodd lura lill-attur;

lIli ghal din |-azzjoni, I-imharrkin laqghu billi geghdin jishqu
li kulma kellu jirCievi |-attur, jinsab imhallas;

[lli mill-fatti li johorgu mill-atti tal-kawza, jirrizulta li ghall-
habta ta’ Gunju tal-2003, saret kitba' li fiha l-imharrek
iddikjara li kellu dejn mal-attur fis-somma ta’ LM 22,000, u
li dan id-dejn kellu jaqtghu fi flus kontanti sat-2 ta’ Lulju.
Kien hemm imsemmi wkoll li, jekk kemme-il darba d-dejn
ma jingatax sa dik id-data, kellha tithallas penali ghal kull
jum ta’ dewmien. L-ammont tal-penali ma ssemmiex. Id-
dikjarazzjoni ggib il-firma biss tal-imharrek. F'Mejju tal-
2004, l-attur baghat ittra uffic¢jali jitlob il-hlas. Il-kawza
nfethet fNovembru tal-2004;

lIli ghal dak li jirrigwarda |-konsiderazzjonijiet ta’ dritt li
jorbtu I-kaz, jidher li din il-kwestjoni ddur kollha mal-linja
ta’ difiza li hadu I-imharrkin. Il-linja taghhom hija Ii I-attur

! Dok “A”, fpag. 7 tal-process

jinsab imhallas kulma kellu jiehu. Din il-linja difensjonali
minnufih iggib maghha zewg effetti: |-ewwel wahda hija li
hemm qbil li tassew kien hemm |-obbligazzjoni tal-hlas, u
t-tieni wahda hi li jaga’ fuq I-imharrkin li juru b’mod xieraq
li dak li kellu jiehu l-attur tassew thallas. Minhabba f'hekk,
iI-Qorti gqalbet I-ordni tal-provi;

llli [-ecéezzjoni tal-hlas (I-exceptio soluti) hija wahda mit-
toroq li bihom id-debitur ta’ obbligazzjoni jista’ jaghzel biex
jilga’ ghat-talba ghall-ezekuzzjoni ta’ dik I-istess
obbligazzjoni min-naha tal-kreditur. Fiha nfisha, dik I-
ecéezzjoni timplika s-siwi tal-obbligazzjoni® u t-twettiq
taghha min-naha tad-debitur®. Billi I-hlas huwa wiehed
mill-modi maghrufa mil-ligi* kif jintemmu I-obbligazzjonijiet,
l-ectezzjoni tal-hlas, jekk tirnexxi, iggib maghha ¢-¢ahda
tal-pretensjoni tal-kreditur li jibga’ jinsisti ghall-hlas (jigifieri
t-twettig tal-obbligazzjoni).  Minhabba fhekk ukoll —
apparti mill-applikazzjoni tal-massima proc¢edurali li min
jallega jrid jipprova — meta d-debitur jallega I-hlas, jaqa’
fuqu d-dmir li jissoddisfa lill-Qorti i dan kien tassew il-kaz,
u ma jkunx I-obbligu tal-kreditur li jipprova I-kuntrarju. Biex
tali eccezzjoni tilhaq I-ghan taghha, jehtieg ukoll li jintwera
li I-hlas ikun sar lil persuna li tassew kienet awtorizzata bil-
ligi li tircevih®>. Hekk sa minn dejjem kien mizmum mill-
Qrati fmaterja bhal din;

llli I-imharrek jagbel li I-firma fuq id-dokument imressaq
mill-attur hija tieghu u li d-dokument kien iffirmah fid-dar
tal-attur meta kien imressaq quddiemu miktub u lest.
Iddikjara li huwa jaf jagra u li I-karta graha gabel iffirmaha.
Ma gangal |-ebda kwestjoni dwar il-fatt li huwa kien
iddikjara li f'xi zmien kellu jaghti lill-attur is-somma mitluba
fic-Citazzjoni. Kemm hu hekk, xehed li s-somma kien
tahielu l-attur fdagga fi flus kontanti ghaliex kien ried
jghaddihom lil haddiehor li kien talbu (jigifieri lill-imharrek)
biex jislifhomlu. Jghid izda® li, ghalkemm b’xi dewmien,
huwa hallas lill-attur mhux biss is-somma Ili kien

2 Art. 1147(1) tal-Kap 16

% Art. 1146 tal-Kap 16

* Art. 1145(a) tal-Kap 16

® P.A. 14.3.1957 fil-kawza fl-ismijiet Zammit vs Montanaro Gauéi noe et (Kollez. Vol:
XLL.ii.930)

® Xhieda tieghu 20.10.2005, fpagg. 21-3 tal-process

ghaddhielu, imma maghhom xi tlitt elef lira ohrajn. Dan
jghid li ghamlu ferba’ hlasijiet fug medda ta’ Zzmien;

Illi I-attur jagbel li huwa kien jaf lill-imharrek, u jzid jghid” li
gabel is-self mertu ta’ din il-kawza, lill-imharrek kien
ghaddielu somom ohrajn (uhud minnhom konsistenti),
izda I-imharrek dejjem raddhomlu lura flimkien mal-
imghaxijiet bla tahbit ta’ xejn. Fil-kaz tas-self mertu tal-
kawza, ingalghu |-problemi u I-imharrek ma wasalx biex
ihallsu sal-jum miftiehem, u meta kienu jiltaqghu u
jistagsih x’se’ jigri, lI-imharrek kien johloq skuzi u, fl-istess
waqt, jaccertah li I-hlas se’ jsir. Sahansitra l-attur kien
irCieva telefonata minghand barrani (li, skond I|-imharrek,
kien il-persuna li lilhom ghadda t-Lm 22,000) li gallu biex
ma jhabbilx rasu ghall-hlas®. L-attur jghid li hu kien
jaghraf biss lill-imharrek u mhux lil min dan kien ikun
ghadda I-flus li jkun silfu I-attur;

llli I-imharrek ma ressaq |-ebda ricevuta li turi I-hlas li qal li
wettag. Qal li ma setax jaghmel dan, ghaliex I-attur irifjuta
li johroglu ricevuta minhabba li baga’ jinsisti li I-imharrek
ihallsu wkoll xi mghaxijiet u kummissjoni. Meta sarlu I-
kontro-ezami, |-imharrek fisser in-nuggas ta’ insistenza
tieghu mal-attur biex ihallilu ricevuta billi qal li huwa
“‘bniedem illi nafda fuq il-hbiberija u ma ppretendejtx Ii se’
jigri hekk bejn il-hbieb” u wkoll li “jiena lill-attur afdajtu
dejjem”. L-ircevuta hija l-aqwa prova tal-hlas, u fin-
nuggas ta’ prova bhal din titnissel il-prezunzjoni li I-hlas
ma jkunx tassew sehh. Jezistu modi ohrajn, madankollu,
kif jista’ jintwera bi prova ohra xierqa li I-kreditu tal-kreditur
ikun thallas®;

llli 1-Qorti ma tinsab konvinta xejn mill-verzjoni moghtija
mill-imharrek, ghaliex tixhed nuggas kbir ta’ ghagal u, fuq
kollox, tmieri |-verzjoni nnifisha tax-xhud dwar kemm fil-
fatt hallas lura lill-attur. Ma jaghmilx sens li I-imharrek
jghid li kien hallas lill-attur tlitt elef lira aktar milli ssellef u
mbaghad jghid li l-attur irrifjuta li jaghtih ricevuta ghaliex
kien ged jippretendi I-hlas ta’ imghax u kummissjoni. L-

7 Xhieda tieghu 28.3.2006, fpagg. 26-8 tal-process
8 Kontro-ezami tal-attur, fpag. 30 tal-process
° P.A. 23.2.1965 fil-kawza fl-ismijiet Darmanin vs Muscat (Kollez. Vol: XLIX.ii.776)

imharrek kien fqaghda aktar b’sahhitha mill-attur li, gabel
ma jitlag il-flus minn idejh, jishaq li tinghatalu ricevuta,
maar wahda, ta’ dak li kien diga’ suppost hallas gabel. BI-
allegazzjoni tieghu li huwa hallas kollox, ma tohrogx dik il-
prova alternativa (ghall-wiri tar-ricevuta) li kien mistenni
minnu biex jikkonvin¢i lill-Qorti li tassew hu kien ghalaq il-
kontijiet tieghu mal-attur;

i jekk ma’ dawn il-konsiderazzjonijiet, wiehed izid ix-
xhieda moghtija mill-attur (li I-imharrkin ma jsehhilhomx
iwagqghuha lanqas fil-kontro-ezami tieghu) fis-sens li I-
arrangamenti kienu dejjem Ii I-hlas isir fdaqga u I-karta
titqatta’, allura I-Qorti aktar ghandha ghaliex tahseb li |-fatt
li I-karta ghadha fl-idejn (u d-dokument fil-fatt intwera lill-
Qorti u lill-avukat tal-imharrkin) u li I-imharrek kien jinghata
wkoll kopja taghha, juru li d-debitu ma giex saldat;

i  |-gharef difensur tal-imharrkin ressaq ghall-
konsiderazzjoni ta’ din il-Qorti s-sottomissjoni li d-debitur
veru tal-attur hija I-persuna Ii lilha inghaddew il-flus
minghand I-imharrek. 1l-Qorti ma tistax tilga’ din is-
sottomissjoni.  Fl-ewwel lok, il-kitba ta’ kostituzzjoni ta’
debitu iffrmaha |-imharrek. Fit-tieni lok, ghalkemm xi
persuna barranija cemplet lill-attur biex isserrahlu rasu li |-
hlas sejjer jircevih, |-attur baga’ dejjem jishaq li hu kien
jaghraf bhala debitur tieghu lill-imharrek u dan fuq il-bazi
tal-nbiberija li kellhom maz-zmien u ghaliex kien jaf li |-
imharrek ghandu gid bizzejjed biex jaghmel tajjeb. Fit-
tielet lok, il-fatt li terz jaghti assikurazzjonijiet dwar il-hlas
ta’ kreditu, ma jgibx lil dik il-persuna debitur tal-
obbligazzjoni ewlenija, ghaliex huwa maghruf i
obbligazzjoni tista’ tintemm ukoll bi hlas minn terza
persuna li ma jkollha I-ebda interess fl-obbligazzjoni u li
tkun trid biss li tehles lid-debitur mir-rabta™. F’kaz bhal
dan, dik it-terza persuna ma ssirx hi d-debitur: id-debitur
jibga’ dak li kien;

Ghal dawn ir-ragunijiet, il-Qorti geghda taqta’ u tiddeciedi
I-kawza billi:

10 Art. 1148(2) tal-Kap 16

Filwagt li tichad I|-ewwel ec¢c¢ezzjoni tal-imharrkin
mizzewdin Borg, bhala mhix fondata fil-fatt u fid-dritt;

Tastjeni milli tgis |-ewwel talba attri¢i u dan fid-dawl
tad-degriet taghha tal-14 ta’ Dicembru, 2004,

Tilqa’ t-tieni talba attrici u tiddikjara li [-imharrkin huma
debituri tal-attur fis-somma ta’ tnejn u ghoxrin elf lira
Maltija (Lm 22,000), u tikkundannahom ghalhekk i
jhallsuh I-imsemmija somma, flimkien mal-imghaxijiet
legali fug l-imsemmija somma b’effett mill-31 ta’ Mejju,
2004, sal-jum tal-hlas effettiv; u

Tordna wkoll li I-imharrkin ihallsu |-ispejjez tal-kawza.

Mogqrija

< Sentenza Finali >

